
Na osnovu člana 56. Zakona o organizaciji organa uprave u Federaciji Bosne i Hercegovine (''Službene novine Federacije Bosne i Hercegovine'', broj: 35/05), a u vezi sa članom 18. stav (2)  i člana 20. stav (3) Pravilnika o uslovima za osnivanje i obavljanje veterinarske djelatnosti i načinu dodjele područja djelovanja (“Službene novine Federacije Bosne i Hercegovine”, broj: 5/16), Ministar poljoprivrede, šumarstva i vodoprivrede u Vladi Tuzlanskog kantona, donosi
ODLUKU

o pokretanju postupka dodjele područja djelovanja veterinarskim stanicama na epizootiološkoj jedinici Gradačac
I
Ovom Odlukom pokreće se postupak dodjele područja djelovanja veterinarskim stanicama na epizootiološkoj jedinici Gradačac (37 naseljenih mjesta)  Bagdale-Ahmetaši, Biberovo Polje, Bukva, Centar, Donja Međiđa, Gornja Međiđa, Grabov Gaj (uključujući nasaljena mjesta Avramovina i dio Porebrica koji pripadaju Federaciji BiH), Hrgovi Donji, Jasenica, Jelovče Selo, Kerep, Lukavac Gornji, Ledenice Donje, Ledenice Gornje, Mionica I, Mionica II, Mionica III (uključujući i naseljeno mjesto Lukavac Donji), Mionica Centar, Međiđa Srednja, Novalići, Okanovići, Požarike, Rajska, Sibovac, Srnice Donje, Srnice Gornje, Svirac, Škorići, Toke, Tramošnica Gornja, Turić, Varoš, Vida I, Vida II, Vučkovci, Zelinja Donja i Zelinja Srednja.
II
Predmet postupka je prikupljanje zahtjeva za dodjelu područja djelovanja odnosno dodjelu odobrenja veterinarskoj stanici da na određenom području i to na području epizootiološke jedinice Gradačac obavlja poslove: provođenja obaveznih mjera zdravstvene zaštite životinja propisanih godišnjom Naredbom, identifikaciju i kontrolu kretanja životinja, izdavanje svjedodžbe o zdravstvenom stanju životinja.
III

Pravo podnošenja zahtjeva imaju registrirane veterinarske stanice na epizootiološkoj jedinici koje posjeduju rješenje o obavljanju veterinarske djelatnosti.
Ako na epizootiološkoj jedinici ne postoji registrovana veterinarska stanica koja ispunjava uslove propisane  Pravilnikom  o uslovima za osnivanje i obavljanje veterinarske djelatnosti i načinu dodjele područja djelovanja  ili u slučaju da je postojećoj veterinarskoj stanici oduzeto područje djelovanja zbog uočenih nepravilnosti u radu, područje djelovanja dodijeliće se zainteresovanim veterinarskim stanicama iz susjedne ili druge općine, odnosno grada u skladu sa odredbama  Pravilnika.
IV

Rješenje o dodjeli područja djelovanja veterinarskoj stanici Ministarstvo poljoprivrede, šumarstva i vodoprivrede Tuzlanskog kantona  dodjeliti će na period od pet godina.
V
Zahtjev za dodjelu područja (Obrazac broj 2) može se podnijeti Ministarstvu poljoprivrede, šumarstva i vodoprivrede najkasnije u roku od 10 dana od dana objavljivanja ove Odluke u dnevnom listu „Večernji list BH“ Mostar. 
Zahtjevi se dostavljaju u Centralnu pisarnicu - Ured za zajedničke službe kantonalnih organa, lično ili preporučeno poštom, u zatvorenoj koverti na adresu: Fra Grge Martića br. 8, 75000 Tuzla. 

 Neblagovremeni zahtjevi se neće uzeti u razmatranje!
Obavještenje o pokretanju postupka i Obrazac broj 2.  u kojem je navedena  dokumentacija koja se dostavlja uz zahtjev, biti će objavljeni na web stranici Ministarstva poljoprivrede, šumarstva i vodoprivrede Tuzlanskog kantona, sa datumom objave ove Odluke u dnevnim novinama.

Pored dokumentacije propisane u Obrascu 2. zainteresovane veterinarske stanice su dužne priložiti i spisak uposlenih doktora veterinarske medicine izdat od nadležne Porezne ispostave iz kojeg je vidljivo zanimanje, osnov osiguranja i radno vrijeme uposlenih!

VI
Ova Odluka stupa na snagu danom donošenja.

